
Termat e Referencës

SD

Statistikat e Danimarkës

Statistikat e Finlandës
1. Komentet e përgjithshme
Ky raport i misionit është përgatitur në kuadër të projektit të Binjakëzimit ‘Përkrahje për Statistikat’. Është misioni i parë kushtuar udhëzuesve mbi dizajnimin në kuadër të Komponentit 4.4 të projektit. Ky mision – së bashku me 4.4.2 – ka pasur për qëllim zhvillimin udhëzuesve mbi dizajnimin e tabelave dhe grafikëve për diseminimin e printuar dhe elektronik.
Objektivat konkrete të misionit 4.4.1 dhe 4.4.2:

· Të zhvillohen udhëzuesit për dizajnimin e tabelave dhe grafikëve për diseminimin e printuar dhe elektronik, duke i dhënë prioritet publikimit elektronik në raport me atë të printuar.  
· Të gjenerohet harta rrugore për zhvillimin dhe implementimin e dizajnit të ri.  
Konsulentët dëshirojnë të falenderojnë të gjithë zyrtarët dhe personat e takuar, për mbështetjen dhe informacionet e vlefshme që kanë dhënë, gjë që ka lehtësuar shumë punën e tyre gjatë qëndrimit në Kosovë.
Këndvështrimet dhe vëzhgimet e paraqitura në këtë raport janë ato të konsulentëve dhe jo domosdoshmërisht përputhen me këndvështrimet e BE-së, ASK-së apo Statistikave të Danimarkës (SD) ose Statistikave të Finlandës (SF).

2. Vlerësimi dhe rezultatet
Misioni ka filluar me prezantimin e ekspertëve për punën e organizatave të tyre përkatëse në fushën e dizajnimit. Në seksionin 3 të këtij raporti paraqitet përmbledhja.
ASK-ja ka prezantuar aspkte të ndryshme të dizajnit aktual, përfshirë:
· Web faqen
· Konferencat për shtyp
· Publikimet (PDF)
· Tabelat në Excel

· Logo

· Regjistrimi i popullsisë: publikimet, mjetet e shtypit, broshurat dhe udhëzimet vizuele.
· Regjistrimi i Bujqësisë: udhëzimet vizuele
· Vjetari Statistikor 2014 në Shqipëri & Kosovë në shifra për vitin 2010 në gjuhën angleze
Qëllimi kryesor i këtij misioni ishte që, inspiruar nga organizatat nga vijnë ekspertët, të bëhet një dizajn i ri dhe udhëzuesit përkatës mbi dizajnet. Është diskutuar harta rrugore për zhvillimin dhe implementimin e dizajnit – si dhe finalizimi dhe dakordimi rreth udhëzuesve mbi dizajnin.    
Më tej, është diskutuar ndryshimi nga PDF në publikimin në web (HTML) dhe dizajni për përshkrimin e statistikave. 
Gjendja aktuale lidhur me në ASK – një vlerësim

Logoja
Ligji i ri mbi Statistikat zyrtare ka hyrë në fuqi në vitin 2011 dhe në bazę të këtij ligji ka ndryshuar edhe statusi i zyres. Sipas ligjit të ri, në vitin 2012 ka ndryshuar emri i zyres ‘Enti i Statistikave të Kosovës’ (ESK) në ‘Agjencinë e Statistikave (ASK)’. Në atë kohë është hapur tenderi për dizajnimin e logos së re për zyren. Pas përzgjedhjes së logos së për ASK-në, po ashtu është azhurnuar versioni i web faqes së ASK-së, hapur që nga viti 2008.  

Logoja e ASK-së është përshkruar në Udhëzuesit për Mjetet Vizuele për Regjistrimin si ‘kombinim i vijave grafikę, që simbolizojnë aktivitetin e organizatës dhe shkurtesa (ASK), që paraqet emrin e përshtashëm për t’u mbajtur në mend nga klientela e targetuar’. 

Regjistrimi i Popullsisë, Ekonomive Familjare dhe Banesave i vitit 2011 dhe Regjistrimi i Bujqësisë i vitit 2014
Dizajni i regjistrimit është punuar nga një kompani dizajnuese, që ka krijuar dokumentin e plotë ‘Udhëzuesit për Mjetet Vizuele të Regjistrimit’. Keta udhëzues kanë mbuluar të gjitha aspektet e diseminimit të regjistrimit, përfshirë web faqen (https://ask.rks-gov.net/rekos2011https://ask.rks-gov.net/rekos2011/?cid=2,1), disa publikime në PDF dhe të printuara (17 në 2012 dhe 2013 së bashku) dhe të gjithë materialin tjetër (përfshirë 320,000 posterë, 200,000 fletushka, 200,000 broshura dhe 5 milionë pyetësorë). Programi i databazës së diseminimit të të dhënave të regjistrimit (DaWinci) është zhvilluar dhe mirëmbajtur nga Instituti Kombëtar i Statistikave të Italisë (ISTAT).   
Regjistrimi i Bujqësisë pritet të realizohet në nëntor të vitit 2014, ndërsa rezultatet pritet të publikohen në vitin 2015-2016. Regjistrimi i Bujqësisë do të ketë dizajnin dhe logon e vet. Elementi i vetëm i përbashkët i dizajneve për Regjistrimin e popullsisë, Ekonomive familjare, Banesave dhe Regjistrimin e Bujqësisë do të jetë logoja e ASK-së. Publikimet e regjistrimit të bujqësisë do të dizajnohen sipas manualit mbi dizajnimin të Regjistrimit të Bujqësisë, dhe Regjistrimi i Bujqësisë po ashtu do të ketë web faqen e vet, që do të publikohet nga fundi i shtatorit të vitit 2014. Gjatë misionit versioni i web faqes ka qenë i gatshëm por jo i publikuar: http://rbk.rks-gov.net/.

Programi i databazës së diseminimit të të dhënave të Regjistrimit të Bujqësisë do të jetë në databazën e diseminimit të ASK-së, bazuar në teknikat e databazës PX-Web. Databaza është duke u instaluar me ndihmën e ekspertëve të Statistikave të Suedisë, e financuar nga Agjencioni Suedez për Zhvillim dhe Bashkëpunim Ndërkombëtar- SIDA.   

Publikimet (të printuara dhe në PDF)

Roli i publikimeve në PDF është qëndror në diseminim aktualisht. Të gjitha publikimet, që janë prodhuar, publikohen falas në web faqen e ASK-së. Versionet e printuara të publikimeve po ashtu janë falas pasi nuk ka ndonjë politikë në ASK për pagesën e produkteve (p.sh. për publikimet) ose të shërbimeve.   

Prodhimi i publikimeve vjetore i ASK-së mbulon publikime të ndryshme, përfshirë disa të përgjithshme, publikime statistikore mbi shumë fusha (p.sh. Kosova në shifra, Buletini Tremujor) dhe publikime të fushave të veçanta (bujqësia, ekonomia, popullsia dhe statistikat sociale).   
Vjetari Statistikor është publikuar për herë të parë që nga pavarësia. Tani është në dispozicion në gjuhën shqipe në të dy formatet, të printuar dhe në PDF. Vjetari aktualisht është duke u përkthyer në gjuhën angleze dhe do të publikohet në të dy formatet, të printuar dhe PDF, në vitin 2014.    

Publikimet në PDF kanë të përbashkëta disa elemente të përgjithshme të dizajnit, si logoja e ASK-së dhe përdorimi i disa ngjyrave specifike për tema të ndryshme të statistikave. Kodet e ngjyrave janë hiri për statistikat e përgjithshme, e gjelbër për statistikat e bujqësisë, e kaltër për statistikat ekonomike, e verdhë për statistikat e popullsisë dhe ngjyrë portokalli për statistikat sociale. Këto kode të ngjyrave po ashtu përdoren në faqet e para të publikimeve në fushat e vetme statistikore dhe në Vjetarin Statistikor për temat statistikore të përmendura më lart. Në web faqe këto kode të ngjyrave nuk përdoren për fusha të ndryshme statistikore.  
Përveç planit vjetor të publikimeve, janë publikuar edhe publikime të rastit ‘ad hoc’. Këto zakonisht janë financuar nga donator; të jashtëm dhe përmbajtja, struktura dhe dizajni janë definuar në kontratë dhe në këtë mënyrë janë ndryshe nga publikimet standarde të ASK-së. 

Materialet e tjera të publikuara nga ASK-ja, përfshijnë disa broshura të përgjithshme të ASK-së, kalendari i publikimeve etj. Ata kanë si komponent të zakonshëm llogon e ASK-së.  
Dizajn i ri për ASK-në
Dizajni i ri për ASK-në do ti japë përparësi publikimit në web në raport me publikimet e printuara dhe të printueshme (PDF). Kjo do të thotë, përveç tjerash, që tekstet dhe paragrafet duhet të jenë të shkurtër dhe grafikët dhe tabelat të thjeshta. Pse kjo?  
Lexuesit/vizitorët në internet kanë tendencën të mos e lexojnë tekstin fjalë për fjalë dhe tabelat e mëdha nuk mund të vendosen në web faqe – sidomos kur qasja bëhet përmes tabletave ose telefonave mobil. Njejtë, sa i përket grafikëve, që duhet të jenë të thjeshtë dhe të kuptueshëm sepse durimi i lexuesve në përgjithësi është më i vogël kur lexojnë në internet se sa kur lexojnë një publikim statistikor të printuar.  

Siç u tha më lart, logoja e ASK-së është bërë jo shumë kohë më parë dhe nuk ka nevojë të ndryshohet; edhe pse ngjyra e kuqe mund të rregullohet që të jetë e përshtatshme për ngjyrat e reja të mundshme. Dizajni i ri pastaj do të fokusohet në krijimin e nuancave të përshtatshme të ngjyrave, duke përdorur fontet që mund të përdoren në të dyja format e publikimit, atë elektronike dhe të printuar (one sans serif, p.sh. Arial, dhe serifs, p.sh. Garamond) dhe zhvillimin e grafikëve, inspiruar nga regjistrimi i bujqësisë (shih më lart). 
Një sfidë specifike – dhe inspirim – për dizajnin e ri të ASK-së do të jetë dizajni i regjistrimit. Imazhi i ASK-së në media dhe në mesin e përdoruesve të rëndësishëm me siguri është identifikuar me imazhin e regjistrimit të popullsisë pasi dy logot janë përdorur pranë njëra tjetrës në publikimet e regjistrimit dhe materialeve të tjera.
Zakonisht, mjetet e identifikimit vizuel, që theksojnë identitetin dhe imazhin e organizatës, nuk duhet të ndryshohen shpesh. Në anën tjetër, nuk duhet të kalojë kohë shumë e gjatë pa rregullime/ndryshime. Pasi Kosova dhe institucionet e saj janë në përgjithësi të reja, identitetet janë po ashtu të reja dhe ka pasur shumë ndryshime. ASK-ja duhet të përdorë këtë situatë për të siguruar një identitet të fortë vizuel, të inspiruar nga materialet ekzistuese të ASK-së (web faqja dhe publikimet), si dhe dizajni i regjistrimit.  
Ështënë diskutuar për identitetin, vlerat kryesore dhe imazhin e ASK-së, në bazë të përshkrimit të misionit të ASK-së, parimet dhe objektivat kryesore, siç paraqiten në broshurat e reja të ASK-së. Në mënyrë ideale, një mjet identiteti vizuel duhet ta theksojë këtë identitet – si dhe imazhin që dëshiron ta ketë organizata në të ardhmen. Mirëpo një mjet identiteti vizuel vështirë se mund të paraqesë më shumë se 3-5 vlera. Gjatë diskutimit të ideve të ndryshme, u identifikuan tri fjalë kyçe për dizajnin – fjalët kyçe, të cilat ndihmojnë në theksimin e aspekteve, që mund të ndikojnë në imazhin e ASK-së në drejtimin e duhur, d.m.th. se si dëshiron të perceptohet ASK-ja në të ardhmen:
· E besueshme
· E pavarur/neutrale
· Ndërkombëtare (nënkupton që ASK-ja bën pjesë në komunitetin statistikor ndërkombëtar).
Fjalët e tjera të mundshme kyçe mund të jenë qeveritare dhe Kosova. Është vendosur që ASK-ja të vazhdojë me diskutime të brendshme në lidhje me atë se cilat janë fjalë kyçe; kjo duhet të bëhet para misionit të ardhshëm (4.4.2 – shih më poshtë). Do të jetë detyrë e dizajnerëve të jashtëm kreativë të bëjnë dizajnin e ri, që reflekton fjalët kyçe të zgjedhura.   

Harta rrugore
Procesi i zhvillimit dhe implementimit të dizajnit të ri, si dhe formulimi dhe vendosja në lidhje me udhëzuesit, është kompleks; elementet e rëndësishme janë parakushtet për elementet e tjera të rëndësishme dhe, për rrjedhojë, është e nevojshme të organizohet një plan-kohor ose hartë rrugore. Harta rrugore mund të shihet në aneksin 4.  
Një sfidë specifike është si të përshtaten udhëzuesit mbi dizajnin me projektin SIDA mbi ridizajnimin e web faqes së ASK-së.  
Sfidat specifike: 

Janë diskutuar katër sfidat specifike lidhur me dizajnimin e ri dhe procesin e zhvillimit dhe implementimit të tij:   

Web faqja (projekti SIDA)
Web faqja e ASK-së, https://ask.rks-gov.net, është kanali më i rëndësishëm i diseminimit të ASK-së, që përmban njoftimet, publikimet, vjetarët statistikorë, databazën (statbank), tabelat, metadatat etj. Si i tillë, dizajni i web faqes është i lidhur me formulimin e një dizajni të ri të përgjithshëm të ASK-së. Projekti i financuar nga SIDA, duke filluar nga viti 2015, do të punojë në ridizajnimin e web faqes së ASK-së.  
Logjikisht, për të formuluar udhëzuesit mbi dizajnin në vitin 2014, para se të dihet struktura dhe dizajni i web faqes së re, është një sfidë, duke pasur parasysh që shkalla e ngjyrës, fontet dhe’super-grafikët’ duhet të përputhen mes veti. Prandaj, ekspertët rekomandojnë të formulohen udhëzuesit duke lënë disa pjesë të hapura – d.m.th. elemente, që mund të zhvillohen më tej ose të zëvendësohen lehtësisht.  
Një shembull konkret janë fontet. Është e zakonshme të jenë (së paku) dy fonte, një sans-serif dhe një me serifs (rreshtat e vogël ndihmës të njohur nga p.sh. Times New Roman, font i përdorur në këtë raport). Është këshillë e ekspertëve të përzgjedhen dy fonte, që janë të përfshira në paketën e Microsoftit, sepse mund të shkaktojë shumë probleme për përdoruesit e jashtëm dhe të brendshëm nëse përdoren fontet, që nuk janë të zakonshme për shumicën e përdoruesve. Arial tashmë përdoret në web faqen e ASK-së, si dhe në web faqet e Statistikave të Finlandës dhe të Danimarkës, dhe në përgjithësi është i pranueshëm si një font i përdorshëm dhe neutral; ekspertët këshillojnë ASK-në të vazhdojnë të përdorin Arial në dizajnin e ri dhe të zgjedhin fontin zakonisht të njohur serif-font, p.sh. Garamond (i përdorur në disa publikime të printuara të ASK-së), Gjeorgjia (SD), Times New Roman (i përdorur në publikimet e SF-së) ose Garamond Premier Pro (body text;SF). Statistikat e Finlandës - SF po ashtu do të përdorin në dizajnin e ri disa fonte sans serif për për publikimet e printuara: Helvetica Neue Condensed (tabelat, kapitujt; SF) dhe Sone (titujt; SF).
Databaza PC-Axis he PX-web do të përdoren si mjete të diseminimit për të gjitha statistikat, dhe përshkrimet e statistikavedo të bazohen në standardet SIMS. Kjo ka të bëjë pak me dizajnin e përgjithshëm të ASK-së, por po ashtu është në vijë me rekomandimet e ekspertëve.  

Regjistrimi
Publikimet e regjistrimit Hitherto janë bërë në dizajne të ndara, me të dyja logot, të ASK-së dhe të regjistrimit. Kjo për arsye organizative dhe financiare, por nga këndvështrimi i identitetit dhe imazhit të ASK-së, ekspertët dakordohen me vendimin që tashmë është marrë në Kosovë për të integruar publikimet e regjistrimit dhe regjistrimit të popullsisë dhe regjistrimit të bujqësisë në përgjithësi në strukturën e publikimeve të ASK-së në të ardhmen.   

Është më e lehtë për përdoruesit të qasen në të gjitha të dhënat statistikore në një web faqe, në të njëjtin format dhe dizajn. Dhe kjo patjetër që do ta ritheksojë rolin e ASK-së si ofruesi kryesor i të dhënave statistikore në Kosovë. 
Tri gjuhët
Web faqja e ASK-së ka tri gjuhë (shih më lart), njësoj si web faqja SF; nga pikëpamja e dizajnit, kjo nuk shkakton probleme. 
Në vitet në vijim vetëm një numër i vogël i publikimeve të ASK-së do të përdorë të tri gjuhët në të njejtin vend, p.sh. disa tabela të mëdha. Nga pikëpamja e dizajnit, kjo nuk është një zgjidhje ideale,  por mund të realizohet në mënyrë që të thjeshtohen disa procese të punës. Për shembull Vjetari Statistikor i SF-së përmban tri gjuhët në publikimin e printuar (dhe PDF) – edhe të tekstit, edhe të tabelave dhe grafikëve. Vjetari Statistikor e SF-së po ashtu publikon tabelat exceë në tri gjuhët në web (http://pxweb2.stat.fi/sahkoiset_julkaisut/vuosikirja2013/alku.htm). (SF është duke përdorur InDesign CS6 në strukturën e publikimit; tabela e përmbajtjes së librit gjenerohet automatikisht në InDesign).
Në përgjithësi, këshilla e ekspertëve – në përputhje me zgjedhjen e ASK – është të ketë publikime të ndarë në secilën gjuhë. Kjo do të bëjë diseminimin më të thjeshtë dhe të lehtë për tu përdorur. 

Prej PDF në HTML
Siç është përshkruar më lart, roli i publikimit në PDF do të minimizohet në vitet në vijim. PDF do të vazhdojë të përdoret për publikimet më të mëdha, p.sh. Vjetari Statistikor, por HTML (me mundësinë e gjenerimit automatik të PDF-it për qëllimet të printimit) do të jetë zgjidhja standarde. Nga këndvështrimi i dizajnit dhe përdorimit më të lehtë, kjo do të ishte zgjidhja, krijimi i një diseminimi të thjeshtë, mirë të dizajnuar dhe lehtë i qasshëm.    
Të dyja format e publikimeve, si HTM dhe PDF, do të kenë dizajnin e njëjtë, duke krijuar kështu një identitet vizuel uniform të ASK-së.  
Nga pdf në publikimet në web
Aktualisht diseminimi në ASK bazohet në publikimet e printuara, publikimet në pdf, dhe konferenca për shtyp. Disa të dhëna tabelare publikohen në faqet e fushave përkatëse të web faqes në Excel, si dhe disa metadata. Databaza e diseminimit, bazuar në teknikat e PX-Web, do të hapet në vitin 2015 dhe kjo do të ketë një ndikim të madh në diseminimin e të dhënave statistikore. 

Elementet aktuale të publikimit dhe diseminimit të informatave statistikore mund të përshkruhen si në vijim:
1. Në kalendarin e publikimit paraqitet paraprakisht një datë e paracaktuar për publikimet e reja.  
2. Publikimi në pdf publikohet në web faqe dhe, mundësisht, bëhet një konferencë për shtyp për të promovuar publikimin. 

Publikimi në pdf përmban të gjitha të dhënat statistikore, të publikuara nga statistikat në fjalë në formë të tekstit analitik, grafikëve dhe tabelave. Publikimi në pdf është i domosdoshëm, sepse është bartës i të gjitha informatave të statistikave në fjalë. Metadatat dhe disa tabela kryesore në Excel po ashtu publikohen tek fushat përkatlse në web faqe, por ato nuk janë drejtpërdrejt të lidhura me publikimet. Web faqja ka strukturë identike për tri gjuhët e përdorura: Shqipe, Serbe dhe Angleze.     
Elementet e ardhshme të publikimit dhe diseminimit të informatave statistikore (pas përfundimit të PX-Web) mund të përshkruhen si në vijim:
1. Në kalendarin e publikimit paraqitet paraprakisht një datë e paracaktuar për publikimet e reja.  
2. Tabelat e të dhënave publikohen (për herë të parë) ose azhurnohen (pas herës së parë) në databazën e diseminimit. Për të informuar përdoruesit (media, palët e interesuara, qytetarët e zakonshëm, etj) e të dhënave të reja të publikuara në databazë, duhet të mbahet një konferencë/statistikore për shtyp lidhur me gjetjet më të rëndësishme.    

Tabelat e databazës përmbajnë të gjitha të dhënat statistikore që publikohen nga statistikat në fjalë. Përdoruesit mund të përzgjedhin tabelat dhe të shkarkojnë informatat në formate të ndryshme (p.sh. Excel) për përdorim të mëtejmë. Përdoruesit munden po ashtu të krijojnë grafikët e tyre duke përdorur mjetet standarde të PX-Web-it ose të përdorin programet e tyre (p.sh. Excel).   

Ky ndryshim në diseminim e bën të nevojshme të rimendohet roli i mjeteve ose kanaleve të ndryshme të përdorura për diseminimin e informatave statistikore. Publikimet e vjetra në pdf, përmbanin tekstet analitike, tabelat dhe grafikët kryesorë, dhe tabelat e gjata në shtojca në një pako kompakte. Tani, të gjitha tabelat ridizajnohen në PC-Axis dhe mund të shfletohen nga përdoruesit në databazën PX-Web. Gjetjet kryesore duhet të publikohen në konferencat e shkurta /të shtypit (1-2 faqe), që lidhen me tabelat e databazës, që përmbajnë të dhënat në format tabelor.    

Atëherë lind pyetja çfarë të bëhet kur ka më shumë seksione me tekste analitike ose disa tabela dhe grafikë të gatshëm, që duhet të publikohen për përdoruesit nga këto statistikave. Ka shembuj të ndryshëm se si zyret statistikore i plotësojnë keto kërkesa të përdoruesve:  


A. Disa publikime PDF ose të printuara akoma bëhen krahas konferencave statistikore/e shtypit dhe tabelave të databazës për të gjitha ose disa statistika.  

B. Publikimet statistikore shoqërohen me tekst më të gjatë analitik dhe seksione me grafikë dhe tabela të gatshme, kur nevojiten, dhe përpilohen në të dyja formatet e publikimit HTML dhe PDF (SF është shembull).   


C. Disa tabela dhe grafike të gatshme dhe të azhurnuara publikohen në web faqe, bazuar në të dhënat në databazën PX-Web duke përdorur API’s të këtyre. (ato po ashtu mund të zëvendësojnë disa ose të gjitha tabelat në Excel të publikuara në faqet aktuale të web-it).  

Në procedurat e reja të diseminimit është shumë e rëndësishme se si lidhen së bashku lloje të ndryshme të përmbajtjeve në mënyrë që përdoruesit të mund t’i gjejnë lehtë të gjitha informatat nga një grup i caktuar i statistikave të publikuara. Ajo që është publikuar në të kaluarën në një pako pdf-i, tani publikohet në formate të ndryshme, në lokacione të ndryshme në web faqe: konferencë për shtyp, tabelat e databazës, metadata, seksione për tekste të mundshme shtesë (ose edhe publikime në PDF, nëse vazhdojnë të prodhohen), tabela dhe grafike të gatshme etj. Struktura e web-faqes, orientimi, dizajni, ngjyrat, motori i kërkimit etj. janë të gjithë faktorë të rëndësishëm, që ndihmojnë përdoruesit të gjejnë informatat, që i kërkojnë.   

Web faqja e ardhshme do të ketë një strukturë identike për të tri gjuhët, si aktualisht: Gjuha Shqipe, Gjuha Serbe dhe Gjuha Angleze. Sasia e informatave të publikuara në gjuhët e tjera në krahasim me Gjuhën Shqipe është më e vogël për shkak të resurseve dukshëm të kufizuara, me të cilat përballen të gjitha agjencitë statistikore. Është e rëndësishme të zgjidhen informatat më relevante dhe të përkthehen dhe të publikohen në gjuhë të ndryshme. Një faktor tjetër i rëndësishëm është databaza në PX-Web, e cila mund të përmbajë dhe publikojë të dhëna njëherë dhe t’i përkthejë në disa gjuhë: titulli i tabelës, titujt e kolonave dhe rreshtave, dhe fusnotat duhet të përkthehen vetëm njëherë dhe pastaj të dhënat mund të azhurnohen dhe tabela azhurnohet automatikisht në tri gjuhë në të njejtën kohë. Në këtë mënyrë rritet sasia e të dhënave të publikuara në gjuhët e tjera.     

Përshkrimet e Statistikave
Në termat e referencës janë përmendur edhe përshkrimet e statistikave sipas Strukturës së re të Vetme të Integruar për Metadata (SIMS) të standardeve të Eurostat-it. Gjatë misionit është dakorduar që standardet e cilësisë nuk pjesë e misionit por linjat e përgjithshme të dizajnit mund të aplikohen edhe për përshkrimet e statistikave. Megjithatë, strukturat e reja standarde të SIMS janë diskutuar gjatë misionit duke përdorur materialin e kursit ESTP të Statistikave të Finlandës nga muaji Maj të vitit 2014. Po ashtu është diskutuar shkurtimisht se si SF planifikon të fillojë implementimin e standardit të ri SIMS në raportimin e saj të metadatave në Eurostat dhe tek përdoruesit e tjerë.    
3. Konlukzionet dhe rekomandimet
Konkluzionet më të rëndësishme të këtij aktiviteti – rezultatet – ishin definimi i strukturës për udhëzuesit mbi dizajnin dhe harta rrugore se si të zhvillohet dhe implementohet dizajni i ri. Këto konkluzione nuk do të prezantohen në këtë pragraf, por në aneksin 3 dhe 4. 

Në aneksin 5 paraqitet një përmbledhje e aktivitetit.
Në prezantimet e tyre, ekspertët kanë shpjeguar në lidhje me projektet e dizajnit në organizatat e tyre. Detajet mund të gjenden në prezantimet e bëra në Power Point, por mëposhtë paraqiten këshillat kryesore të ekspertëve.  

Përvojat dhe këshillat nga Statistikat e Danimarkës
Projekti i dizajnit ka filluar me një vlerësim nga një agjenci e jashtme private dizajni në vitin 2012. është vendosur për pjesët kryesore të dizajnit të ri – logo, nuancat e ngjyrave, fontet dhe ‘super-grafikët dhe në vitin 2013 u shkrua një manual mbi dizajnin. Më pas, në vitin 2013-2014, procesi i implementimit; si pjesë e procesit të implementimit u ndryshuan grafikët dhe u rishikua manuali 65 faqësh. 

Këshillat nga Statistikat e Danimarkës në lidhje me procesin e dizajnimit:

· Filloni duke diskutuar për imazhin dhe identitetin e organizatës – çfarë duhet të theksohet me dizajnin e ri?
· Siguroni aprovimin e drejtorëve dhe Kryeshfit hap pas hapi gjatë procesit  

· Testoni dizajnin nën ‘kushte të vështira’ – mos u bazoni në tërësi nga prezantimet ‘lorem ipsum’ të agjencive të jashtme të dizajneve

· Fillimisht dizajnoni elementet e përgjithshme: logon, fontet, ngjyrat dhe super-grafikët
· Pastaj dizajnoni web faqen, shabllonet, grafikët, tabelat dhe materialet e tjera
· Përzgjidhni fontet nga paketa Microsoft Office

Këshillat nga Statistikat e Danimarkës në lidhje me grafikët:

· Grafikët duhet të jenë të kuptueshëm, të fokusuar, relevantë për përmbajtjen – dhe natyrisht korrekt; ata duhet të pasqyrojnë një pamje të përgjithshme dhe të ndihmojnë për të kuptuar qëllimin e temës dhe t’u shmangen detajeve të tepruara.
Në konferencat për shtyp, grafikët duhet të jenë sa më interesantë dhe sa më të fokusuar që është e mundur; grafikët, që gjenerohen në mënyrë automatike, nuk mund të jenë gjithmonë interesant, por natyrisht duhet të jenë relevantë për përmbajtjen. 
Këshillat nga Statistikat e Danimarkës në lidhje me ngjyrat:

· Definoni paletën e ngjyrave të grafikëve dhe dizajnin e PX-Web, që të jetë në përputhje me dizajnin e përgjithshëm (si të arrihet kjo do të diskutohet në takimin e PX-Web në Tetor) (www.dst.dk/da/Sites/pc-axis-meeting.aspx)).
· Përdorni ngjyrat e paracaktuara nga gama e ngjyrave në grafikët e prodhuar në Excel; pastaj akordoni mirë.

· Diskutoni se si të shmanget përdorimi simbolik dhe subjektiv i ngjyrave, p.sh. definim i një ngjyre për femrat dhe një ngjyre tjetër për meshkujt.
· Merrni në konsideratë ngjyrat e theksuara, p.sh. të kuqen (siç përdoret nga SD), sidomos për konferencat për shtyp.
Përvoja dhe këshilla nga Statistikat e Finlandës
SF ka zhvilluar një sistem XML, të bazuar në disa kanale diseminimi, për publikimin e statistikave online. Versioni HTML, versioni PDF, RSS dhe Twitter njoftimet përmes emailit, të gjitha bëhen në mënyrë automatike, nga mjetet që përdoren për publikime.
Konferencat për shtyp/statistikore/, pjesa me tekst më të gjerë, shtjcat me tabelat dhe grafikët dhe përshkrimet e statistikave përbëjnë publikimin statistikor online. Databazat janë një pjesë e rëndësishme e procesit të publikimit. Më shumë informata në lidhje me implementimin e publikimeve online dhe procesin e publikimit përmes disa kanaleve, mund t’i gjeni në  www.stat.fi/org/tut/dthemes/drafts/impl_en.html .
Statistikat e Finlandës kanë ofruar këshillat e mëposhtme në lidhje me konferencat për shtyp/statistikore:
· Dizajnoni një strukturë standarde për konferencat për shtyp/statistikore
· Vendosni informacionin më thelbësor në hyrje (në paragrafin e parë)
· Hyrja duhet të jetë e shkurtër – rreth pesë rreshta tekst 
· Nxirrni titullin nga përmbajtja e hyrjes
· Bëni paragrafët e shkurtër dhe fjalitë e qarta 
· Ndryshoni gjatësinë e paragrafëve për lexim më të lehtë
· Përdorni nëntitujt për të ndarë përmbajtjet e ndryshme
· Përdorni theksimin e tekstit (bold) për pikët kryesore
Statistikat e Finlandës kanë ofruar këshillat e mëposhtme në lidhje me tabelat:
· Ndani tabelat që janë më të mëdha se A4 (PDF) në tabela më të vogla në HTML në web faqe
· Tabelat duhet të përshkruajnë pikët kryesore në mënyrë kompakte 
· Transferoni tabelat më të mëdha në databazë dhe ridizajnoni ato në kube të PX-Web 
· Lidhni publikimet online në web faqe me tabelat përkatëse në databazë 
· Lidhni tabelat e databazës me komunikatat për shtyp/statistikore dhe publikimet online
· Bëni strukturën e temës së web faqes dhe databazës të njëjtjë
Veprimet që nevojiten të ndërmerren para misionit të radhës
	Veprimi 
	Afati
	Personi përgjegjës

	Mjetet e grafikëve (SD do ti dërgojë ato në Excel dhe gamën e ngjyrave, në ASK)
	1 Tetor 2014
	Rune Stefansson

	Identiteti-diskutime në ASK
	22 Tetor 2014
	Burim Limolli 
& Hazbije Qeriqi

	Drafti për pjesë të udhëzuesve të dizajnit (shih Aneksin 3)
	1 Nëntor 2014
	Burim Limolli 
& Hazbije Qeriqi

	Koordinimi me SIDA në lidhje me zhvillimin dhe implementimin e dizajnit
	1 Nëntor 2014
	Per Knudsen


Misioni i radhës – aktiviteti 4.4.2

Aktiviteti i dytë është planifikuar të mbahet nga 8-11 Dhjetor i vitit 2014. Aktiviteti do të përmbajë elementet e mëposhtme:
· Diskutimi në lidhje me pjesët e udhëzuesve mbi dizajnin, tani më i hartuar nga ASK (shih Aneksin 3).
· Diskutimi në lidhje me pjesët e mbetura të udhëzuesit.
· Diskutimi në lidhje me fjalët kyçe për identitetin.

· Prezantimi i shablloneve (letrat, publikimet, PPT) nga ana e ekspertëve.
· Diskutimi në lidhje me implementimin e mjeteve të grafikëve (Excel).

· Diskutimi në lidhje me kalimin nga publikimet në letër në publikimet online dhe databazën; sidomos
1) ristrukturimi dhe ridizajnimi i teksteve të publikimeve, tabelave dhe grafikëve
2) korrigjimi i gabimeve në publikimet online (kur arkivohen në web)
3) lidhja e publikimeve online (dhe metadatave) me tabelat e databazës dhe anasjelltas
Aneksi 1. Termat e Referencës
Afatet:

TeR –data e finalizimit:
01 Shtator 2014

Fillimi / fundi i aktivitetit:
15-19 Shtator 2014/10-14 Nëntor 2014

Koha e raportimit:
26 Shtator 2014 /21 Nëntor 2014
Rezultatet obligative të komponentit:
	Rezultatet obligative
	Intervenimi logjik
	Standardet
	Burimet e informacionit
	Supozimet

	Aktiviteti 4.4.1dhe 4.4.2
	Zhvillimi i udhëzuesve mbi dizajnin për publikimet e printuara dhe elektronike
	· Raporti i misionit, i vendosur në faqen e projektit
· Drafti i parë i udhëzuesve mbi dizajnin për ASK-në, i kompletur
	· Raportet tremujore të Binjakëzimit
· Raportet e Misionit 

· Udhëzuesit mbi dizajnin
	· Kapacitet i mjaftueshëm absorbimi
· Numër i vogël i stafit i involvuar në implementim

· Stafi punon në realizimin e detyrave, që lidhen me projektin, në mes te misioneve
· Termat e referencës, te perpiluara me kohë, që paraqesin ne detaje detyrat, aktivitetet dhe rezultatet e pritura, pjesëmarrësit ne aktivitet dhe agjendën 


Subjekti / qëllimi i aktivitetit: 4.4./4.4.2 
Zhvillimi i udhëzuesve mbi dizajnin e për tabelat dhe grafikët të printuar dhe elektronik. 

Ekspertët do ti prezantojnë ASK-së në lidhje me identitetet/profilet e organizatave të tyre përkatëse.  

Ekspertët së bashku me stafin e ASK-së do të bëjnë vlerësimin aktual për publikimet e printuara dhe elektronikę, që prodhohen nga ASK-ja. Ekspertët dhe ASK-ja do të diskutojnë mënyra të ndryshme për përmirësimin e materialeve të pranishme. 

ASK-ja dhe ekspertët do të vlerësojnë publikimet aktuale në letër në mënyrë që të përcaktojnë se cilat  (publikime ose një pjesë e publikimeve) duhet të ndërrohen, nga publikimet në letër në ato në internet.  

ASK-ja the ekspertët do të diskutojnë dizajnin aktual të tabelave/grafikëve dhe ilustrimeve në mënyrë që të propozojnë një ‘pamje dhe ndjenjë’ të re dhe më moderne. Standardet e propozuara duhet t’i japin prioritet publikimeve elektronike në raport me ato të printuara.
Gjatë projektit të binjakëzimit ASK-ja do të fillojë të publikojë përshkrimet e statistikave sipas standardit SIMS. Këto do të publikohen në Internet. ASK-ja dhe ekspertët e vendeve anëtare do të përgatitin gjatë këtyre dy misioneve një model për dizajnin për prezantimin e informatave.  
Diskutimet gjatë 4.4.1 dhe 4.4.2 do të rezultojnë në një dizajn të përmirësuar të udhëzuesve/ identitet vizuel të ri për ASK-në. Udhëzuesit mbi dizajnin duhet të miratohen nga Bordi i ASK-së.   
Implementimi i dizajnit vizuel, i fokusuar në nevojat e përdoruesve, do të sigurojë që produktet e ASK-së të jenë në një formë unike, duke i bërë më të kapshme produktet e ASK-së. Përmirësimi i përdorimit të produkteve të ASK-së dhe web faqes është një qëllim në vete/ rezultat obligativ i Projektit të Binjakëzimit.  

Rezultatet e pritura nga aktiviteti 4.4.1/4.4.2 

Raporti i Misionit me rishikim të detajuar të situatës aktuale për udhëzuesit mbi dizajnin për tabelat dhe grafikët e ASK-së.
Planet e ardhshme për këtë temë, përfshirë hartën rrugore.

Aktiviteti 4.4.1 do të sigurojë outputet e mëposhtme:

Gjatë këtij misioni, ASK do t’i paraqesë ekspertëve gjendjen aktuale lidhur me dizajnimi për qëllime diseminimi.
Ekspertët e do t’i shpjegojnë stafit të ASK-së strategjinë mbi diseminimin dhe dizajnin, që përdoret nga vendet anëtare.  
Nëse është e përshtatshme, ASK-ja dhe përfaqësuesit e vendeve anëtare do të përgatisin hartën rrugore duke rënë dakord mbi strategjinë për udhëzuesit mbi dizajnimin në të ardhmen.  

Stafi i ASK-së:

1. Burim Limolli, Shef  i TI-së - Divizioni, burim.limolli@rks-gov.net  ASK

2. Drita Sylejmani, Zyrtare e Diseminimit, Drita.sylejmani@rks-gov.net, ASK 
3.                     Hazbije Qeriqi, Zyrtare për Komunikim, hazbije.qeriqi@rks-gov.net, ASK 
4. Fadil Bajraktari, Zyrtar për Komunikim dhe Informim, fadil.q.bajraktari@rks-gov.net ASK 

5. Shqipe Gashi, Zyrtare e Diseminimit, shqipe.gashi@rks-gov.net, ASK
6. Mentor Shala, Zyrtar i TI-së, mentor.shala@rks-gov.net, ASK
Ekipi i Projektit të Binjakëzimit i ASK-së:

Udhëheqës i Projektit ne ASK, Z. Ilir T. Berisha, Drejtor i Statistikave Ekonomike dhe Llogarive Kombetare, Ilir.T.Berisha@rks-gov.net
Homologu i RTA, Znj. Teuta Zyberi, Zyrtare e Lartë për Marrëdhënie me Jashtë,  teuta.zyberi@rks-gov.net
Ekspertët e vendeve anëtare:
Z. Markku Huttunen, Zyrtar i Lartë, Statistikat e Finlandës, markku.huttunen@stat.fi
Z. Rune Stefansson, Këshilltar i lartë, Statistikat e Danimarkës, rst@dst.dk
Stafi i Projektit të Binjakëzimit:

Z. Per Knudsen, RTA, pkn@dst.dk
Znj. Nora Zogaj, asistente e RTA, nzogaj@yahoo.com
Historiku
Qëllimet e Projektit të Binjakëzimit janë të dizajnohen udhëzuesit për tabelat dhe grafikët e publikimeve, të printuara dhe në internet. Gjatë implementimit të projektit do të sigurohet që ASK-ja zhvillon një dizajn unik identiteti. Dhe, për të asistuar zhvillimin e databazës së diseminimit dhe identitetin vizuel të metadatave, për tu publikuar në Internet, janë planifikuar dy aktivitete. 

Komponenti 4 në kuadër të Projektit të Binjakëzimit përfshin tri rezultate obligative për t’i përmbushur këto nevoja:
Specifikacioni i tenderit për rrjetin e brendshëm (udhëhequr nga SIDA)

Përmirësimi i web faqes së ASK-së dhe përdorimi më i lehtë i saj
Databaza e diseminimit, e instaluar dhe në dispozicion 

Në përgjithësi, aktivitetet në komponentin 4 do të adresojnë çështjet në vijim:

· Përmirësimin e diseminimit perms web-it për statistika të caktuara, përfshirë përmirësimin e web faqes së ASK-së, për ta bërë atë më të lehtë për ta përdorur dhe mjet më fleksibil diseminimi;

· Zhvillimin e udhëzuesve për dizajnimin e tabelave dhe grafikave, po ashtu të aplikohen për diseminimin në web;
· Zhvillimin e databazës së diseminimit, përfshirë më shumë metadata të kompletuara, që mbulojnë aspekte të ndryshme lidhur me cilësinë e të dhënave; 

· Zhvillimin e strategjisë dhe rekomandimeve për prezantimin e statistikave gjeografike vizuele
Aktivitet që duhet të ndërmerren si parapërgatitje për misionin:
Lista e dokumentave të bashkangjitura 
· Raporti i Vlerësimit Global të Adaptuar (AGA)

· Programi i statistikave zyrtare 2013 -2017

· Plani i Zhvillimit Strategjik 2009- 2013

· Përkrahja Suedeze për Zhvillimin e Statistikave në Agjencinë e Statistikave të Kosovës
· ICT në Sistemin Kombëtar Statistikor të Kosovës (Dekker)

Aneksi 2. Programi 15-19 Shtator 2014
	Dita
	Vendi
	Koha
	Ngjarja

	
	
	
	

	1
	ASK
	09:30
	Hyrje në këtë pjesë të komponentit

	
	
	09:45
	Burim Limolli, ASK: Gjendja aktuale e diseminimit dhe dizajnimit në ASK

	
	
	10:30
	Pushim për kafe

	
	
	11:00
	Vendet anëtare: Diseminimi dhe udhëzuesit mbi dizajnin në SD dhe SF

	
	
	12:00
	Dreka

	
	
	13:30
	Vazhdim. Vendet anëtare: Diseminimi dhe udhëzuesit mbi dizajnin në SD

	
	
	14:30
	Pushim për kafe

	
	
	15-16
	Përgatitja e programit për tërë javën

	
	
	
	

	2
	ASK
	09:30-16:00
	Hazbije Qeriqi, ASK: Manuali për dizajnimin e regjistrimit të popullsisë të vitit 2011

SD: Grafikët
SF: Tabelat për web (dhe njoftimet statistikore)
Prej pdf në web (Shembull nga ASK dhe SF, njoftimet mujore)
Harta rrugore
Programi për nesër

	3
	ASK
	09:30-

16:00
	ASK, Burim: Vjetari Statistikor
SD: Dizajni i manualit
ASK: Manualet e regjistrimit (struktura)
Qëllimet e identitetit
Struktura e udhëzuesve
Programi për nesër

	4
	ASK
	09:30-

16:00
	Përshkrimet e statistikave (Eurostat, SIMS, SF, KAS)

Diskutimet mbi sfidat specifike: 

· Web faqja (projekti SIDA)

· Regjistrimi i Bujqësisë
· Tri gjuhët
· PDF
Dreka te Liburnia

Plani kohor & harta rrugore
Dakordimi mbi rekomandimet, planin kohor dhe programin e punës për ASK-në, para misionit të radhës, në lidhje me udhëzuesit mbi dizajnimin  
Dakordimi mbi draftin e programit për misionin 4.4.2

	5
	ASK
	09:45
	Takimi mes ekspertëve, udhëheqësit të komponentit (Burim Limolli) dhe RTA (Per Knudsen)

	
	
	11-16
	Shkrimi i Raportit


Aneksi 3. Struktura e udhëzuesit
Pjesëmarrësit dhe ekspertët kanë rënë dakord për strukturën, gjatë misionit.
Elementet e vendosura në italics do të përgatiten para aktivitetit të radhës (4.4.2), nga personat/ organizatat e përcaktuara (shih afatet më lart).

Temat si p.sh. (slogani) janë vendosur në kllapa, ku përputhen në strukturën, por mund të fshihen më vonë nëse nuk është relevante.
1. Definimi i dizajnit – çfarë mbulon ky manual?

2. Identiteti & dizajni
a. Identiteti (diskutim i brendshëm, p.sh. në takimet e bordit, në ASK për të definuar fjalët kyçe) (Hazbije Qeriqi)
b. Përshkrimi i brendit (mund të integrohet në 2.a.)
c. Principet e dizajnit (thjeshtësia, kuptimi, përdorimi i lehtë; web-i së pari) (Burim Limolli)

3. Elementet qendrore të dizajnit
a. Logoja
b. (Slogani)

c. Super-grafikët
d. Gama e ngjyrave
e. Fontet
4. Ilustrimet
a. Grafikët (të inspiruara nga Bërja e të Dhënave të Kuptueshme) (Drita Sylejmani, Bekim Canolli and Burim Limolli) (SD kontrollon të drejtën e autorit)

b. Hartat (të inspiruara nga Bërja e të Dhënave të Kuptueshme) (Drita Sylejmani, Bekim Canolli and Burim Limolli)

c. Fotot (prezantimet në aktivitetin 4.4.2 nga SD dhe SF)

d. (Vizatimet)

e. (Info-grafikët)

f. (Ikonat)
5. Tabelat (të inspiruara nga Bërja e të Dhënave të Kuptueshme) (Drita Sylejmani, Bekim Canolli and Burim Limolli)

6. Web faqja (të inspiruara nga formulimet në këtë raport) (Hazbije Qeriqi dhe Burim Limolli)

7. Shabllonet (prezantimet në aktivietetin 4.4.2 nga SD dhe SF; SD kontrollon të drejtën e autorit)

8. Publikimet
9. Faqet e para
10. Broshurat
11. Fletushkat
12. Databazat (formulimet në këtë raport mund të përdoren në udhëzuesit)

13. Intraneti (SharePoint)
Aneksi 4. Harta rrugore
Pjesëmarrësit dhe ekspertët kanë rënë dakord për hartën rrugore, siç është paraqitur në këtë aneks.

Nuk është e thënë që data do të jenë fikse, por mund të merren për bazë si orientim sa për të pasur një pasqyrë të përgjithshme për kohën dhe kronologjisë së elementeve përkatëse.
Janë nënvizuar tri dimensione; sugjerimi i ekspertëve është të merren vendimet për procesin në ASK, hap pas hapi, për shkak të kompleksitetit të procesit – dhe për shkak të shumë elementeve, që janë parakushte për zhvillimin dhe implementimin e mëtejmë të dizajnit dhe për finalizimin e udhëzuesve mbi dizajnin.   
Shtator 2014

Aktiviteti 4.4.1: Vlerësimi dhe definimi i strukturës së udhëzuesit
Dhjetor 2014

Aktiviteti 4.4.2: Formulimi i udhëzuesve mbi dizajnin
Pranverë 2015

Zhvillimi dhe zgjedhja e nuancave të ngjyrave, ‘super-grafikëve’ dhe fontit serif (përveç sans serif, Arial) në bashkëpunim me projektin SIDA lidhur me web faqen. 

Vendimi 1 nga drejtorët dhe Kryeshefi Ekzekutiv
Vera 2015 
Grafikët dhe hartat
(përgatitjet para aktivitetit 4.4.2 – SD do t’i dërgojë mjetet Burimit)
Vendimi 2 nga drejtorët dhe Kryeshefi Ekzekutiv
Verë-Vjeshtë 2015

Shabllonët (Më të rëndësishmit dhe më kryesorët)

Vendimi 3 nga drejtorët dhe Kryeshefi Ekzekutiv
Fundi i vitit 2015 ose 2016

Implementimi fillestar (web-i dhe materialet e tjera)

2016
Implementimi i mëtejmë (p.sh. intraneti dhe shabllonët për përdorim të brendshëm)

Aneksi 5. Shpjegimi
Ky është prezantimi i përdorur nga ekspertët për sqarime në takimin me udhëheqësin e komponentit dhe RTA, në ditën e fundit të misionit (me 19 Shtator):   

Aneksi 6. Personat e takuar
ASK:

1. Burim Limolli, Shef i TI-së - Divizioni, burim.limolli@rks-gov.net  ASK

2. Drita Sylejmani, Zyrtare e Diseminimit, Drita.sylejmani@rks-gov.net, ASK 
3.                     Hazbije Qeriqi, Zyrtare për Komunikim, hazbije.qeriqi@rks-gov.net, ASK 
4.                     Shqipe Gashi, Zyrtare e Diseminimit, shqipe.gashi@rks-gov.net, ASK 
5.                     Bekim Canolli, Shef i Metodologjisë, bekim.canolli@rks-gov.net, ASK
6.                     Kumrije Beqiri, Zyrtare e Diseminimit, kumrije.beqiri@rks-gov.net, ASK
7.                     Ahmet Cakolli, Zyrtar i Diseminimit/Dizajnit, ahmet.cakolli@rks-gov.net, ASK
Stafi i Projektit të Binjakëzimit:

Z. Per Knudsen, RTA

Znj. Nora Zogaj, asistente e RTA
Agim Aliu, përkthyes

